
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মুগাবেড়িয়ার জমিদার-বংশ। y
বিদ্যাবিশারদ ও অমায়িক ব্যক্তি। কনিষ্ঠ পুত্ৰ শ্ৰীযুক্ত বিরজাচরণ নন্দ মহোদয় গুণে কনিষ্ঠ নহেন। ইনিও বুদ্ধিমান, পরোপকারী, অধ্যবসায়শীল, তেজস্বী, স্পষ্টবাদী, নানাশাস্ত্রানুশীলনকারী ও আৰ্য্যধৰ্ম্মে সবিশেষ আস্থাবান। ইনি কলিকাতা প্রেসিডেন্সি কলেজে অধ্যয়ন সমাপ্তি করিয়া কলিকাতার ২/৩ জন সুপ্ৰসিদ্ধ হোমিওপ্যাথিক চিকিৎসকের নিকটে চিকিৎসাশাস্ত্রের অনুশীলন করতঃ উক্ত চিকিৎসাশাস্ত্ৰে প্ৰভূত জ্ঞানার্জন করিয়াছেন। ইনি নিত্য শতাধিক রোগীকে হোমিওপ্যাথিক ঔষধ বিতরণ করেন। ইহার চিকিৎসাগুণে বহুসংখ্যক রোগী আরোগ্যলাভ করিয়াছে ও করিতেছে। ইনি উপনিষদ, বেদান্ত, তন্ত্রশান্ত্র ও বৈষ্ণবশাস্ত্রের অনুশীলন করিয়া বহুরহস্য অবগত হইয়াছেন। ইনি নিত্য নৈমিত্তিক যাবতীয় পূজা স্বয়ং স্বহস্তে করিয়া থাকেন। বর্তমান জমিদারী-সংক্রান্ত কাৰ্য্যে সবিশেষ অভিনিবিষ্ট না হইলেও ইহার সুবিশাল জমিদারী-সংক্রান্ত কাৰ্য্য-পরিচালনোপযোগিনী বুদ্ধি যথেষ্টই আছে। ইহার তিনটী পুত্র ও একটী কন্যা। জ্যেষ্ঠ শ্ৰীমান জ্যোতিৰ্ম্ময় নন্দ অল্পবয়স্ক হইলেও অসাধারণ শক্তিশালী, নিৰ্ম্মলচরিত্র, গুরুজন , দেবতা ও ব্ৰাহ্মণের প্রতি সাতিশয় ভক্তিমান। অতুলনীয় পিতৃপৈতামহ ঐশ্বৰ্য্য, স্বকীয় বিদ্যাবুদ্ধির উৎকর্ষ এবং
অসাধারণী বংশমৰ্য্যাদা প্ৰভৃতি গুণ থাকা সত্ত্বেও এই বালকের বিনয়নম্রতা, শিষ্টাচার-প্রতিপালন, সরলতা এবং সমস্ত বিষয়ে আড়ম্বর-শূন্য ব্যবহার পরিচিত ব্যক্তিমাত্ৰকেই মোহিত করিয়াছে। এই বালক স্বনামধন্য পিতামহের প্রতিষ্ঠাপিত উচ্চ ইংরেজী বিদ্যালয়ে অধ্যয়ন করতঃ ম্যাট কিউলেশন পরীক্ষায় উত্তীর্ণ হইয়া সাউথ সুবাৰ্ব্বণ কলেজে আই এস সি ২য় বার্ষিক শ্রেণীতে অধ্যয়ন করিতেছে। ইহার সংস্কৃতশিক্ষা বিষয়েও অসাধারণ অনুরাগ। তাহারই ফলে মধ্যে মধ্যে কাব্যের অনুশীলন করতঃ কঁথি সংস্কৃত সমিতিতে কাব্যের আদ্য

		 এই পাতা শেষ সম্পাদিত হয়েছে ১০:২৫টার সময়, ২৩ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

